ԱՄՓՈՓԱԹԵՐԹ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ԴԵԿՏԵՄԲԵՐԻ 29-Ի N 1566-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԿԱՊԱԿՑՈՒԹՅԱՄԲ ՇԱՀԱԳՐԳԻՌ ՄԱՐՄԻՆՆԵՐԻՑ ԱՌԱՐԿՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ ՎԵՐԱԲԵՐՅԱԼ
	Առաջարկության հեղինակը, գրության ամսաթիվը և համարը
	Առարկության, առաջարկության բովանդակությունը
	Եզրակացություն
	Կատարված

փոփոխությունները

	ՀՀ ֆինանսների նախարարության

17.05.2017թ. թիվ 01/83-1/8459-17 

	Քննության առնելով Ձեր ս.թ. մայիսի 6-ի N ԱԱ/ԱնԳ-1-3/4878-17 գրությամբ ներկայացված «Հայաստանի Հանրապետության կառավարության 2015 թվականի դեկտեմբերի 29-ի N 1566-Ն որոշման մեջ լրացումներ և փոփոխություններ կատարելու մասին» ՀՀ կառավարության որոշման նախագիծը (այսուհետ՝ Նախագիծ)` հայտնում ենք, որ վերջինիս վերաբերյալ, բովանդակային առումով, սկզբունքային առարկություններ չունենք:
	
	

	
	Միաժամանակ հայտնում ենք, որ «Իրավական ակտերի մասին» ՀՀ օրենքի 43-րդ հոդվածի 1-ին մասի համաձայն՝ իրավական ակտում փոփոխություններ կամ լրացումներ նախատեսող կամ իրավական ակտի գործողությունը դադարեցնող իրավական ակտում տրվում է իրավական ակտի լրիվ անվանումը: Հաշվի առնելով նշվածը՝ Նախագծի 1-ին կետում անհրաժեշտ է «դեկտեմբերի 29-ի» բառերից հետո լրացնել «Մինչև երկու տարեկան երեխայի խնամքի նպաստ նշանակելու և վճարելու կարգը հաստատելու և Հայաստանի Հանրապետության կառավարության 2014 թվականի հունվարի 30-ի N 145-Ն որոշման մեջ փոփոխություն կատարելու մասին» բառերը: 
	Առաջարկությունն ընդունվել է:
	Նախագծի 1-ին կետում կատարվել է համապատասխան փոփոխություն:


	ՀՀ ֆինանսների նախարարության

06.06.2017թ. թիվ 01/9-1/10092-17 
	Քննության առնելով Ձեր ս. թ. մայիսի 30-ի N ԱԱ/ԱնԳ-1-3/5699-17 գրությամբ ներկայացված «Հայաստանի Հանրապետության կառավարության 2015 թվականի դեկտեմբերի 29-ի N 1566-Ն որոշման մեջ լրացումներ և փոփոխություններ կատարելու մասին» ՀՀ կառավարության որոշման նախագիծը (այսուհետ` Նախագիծ)` հայտնում ենք հետևյալը.
	
	

	
	Նախագծի 1-ին կետի 17-րդ ենթակետով ՀՀ կառավարության 2015 թվականի դեկտեմբերի 29-ի N 1566-Ն որոշման N 1 հավելվածում լրացվող 41-րդ կետով կարգավորվում է առցանց դիմում ներկայացնելու պարագայում մերժման և հաշվառման դեպքերը: Այդ կապակցությամբ առաջարկում ենք հստակեցնել արդյոք առկա է հնարավորություն սխալ տվյալներ մուտքագրելու պարագայում նույն անձի կողմից կրկին տվյալներ մուտքագրել՝ թույլ տրված վրիպակները շտկելու նպատակով: 
	Ընդունվել է ի գիտություն:
	Նախագծի 1-ին կետի 17-րդ ենթակետով լրացվող 41-րդ կետի համաձայն՝ համապատասխան ծրագրային գործիքի միջոցով դիմումը հաշվառելը մերժվում է, եթե առկա են անհամապատասխա​նություն​ներ։ Հաշվի առնելով, որ որևէ դրույթով սահմանափակված չէ սխալվելու դեպքում նույն անձի կողմից կրկին դիմում ներկայացնելու իրավունքը, ապա ակնհայտ է, որ նույն անձը կարող է կրկին ներկայա​ցնել դիմում (մուտքագրել տվյալներ՝ շտկելով անճշտությունը):

	ՀՀ արդարադատության նախարարություն 

09.06.2017թ. թիվ 01/14/9895-17 
	Ի պատասխան Ձեր 2017 թվականի մայիսի 30-ի ԱԱ/ԱնԳ-1-3/5699-17 գրության` կից ներկայացվում է «Հայաստանի Հանրապետության կառավարության 2015 թվականի դեկտեմբերի 29-ի N 1566-Ն որոշման մեջ լրացումներ և փոփոխություններ կատարելու մասին» Հայաստանի Հանրապետության կա​​ռա​վարության որոշման նախա​գծի առնչությամբ ՀՀ արդարադատության նախարարության պետական փորձագիտական եզրակացությունը, ինչպես նաև հակակոռուպցիոն բնագավառում կարգավորման ազդեցության գնահատման վերաբերյալ եզրակացությունը:
	
	

	
	1. Նախագծի նախաբանում անհրաժեշտ է հղում կատարել Հայաստանի Հանրապետության կառավարության 2017 թվականի հունվարի 12-ի N 122-Ն որոշման N 1 հավելվածի 121-րդ կետին՝ հաշվի առնելով Իրավական ակտերի մասին Հայաստանի Հանրապետության օրենքի 43-րդ հոդվածի պահանջները:
	Առաջարկությունն ընդունվել է:
	Նախագծի նախաբանում կատարվել են համապատասխան փոփոխությունները։ 

	
	2. Նախագծի 1-ին կետի 2-րդ ենթակետի՝ ՀՀ կառավարության 2015 թվականի դեկտեմբերի 29-ի N 1566-Ն որոշման /այսուհետ՝ որոշում/ նոր խմբագրությամբ շարադրվող 4-րդ կետով սահմանվում է, որ մինչև երկու տարեկան երեխայի խնամքի նպաստ նշանակելու համար դիմումի հետ ներկայացվող փաստաթղթերի ցանկը և դիմումում ներառվող տվյալների կազմն ու բովանդակությունը սահմանում է Հայաստանի Հանրապետության աշխատանքի և սոցիալական հարցերի նախարարը: Այդ առումով անհրաժեշտ ենք համարում նշել, որ վերոնշյալ դրույթներն, ըստ էության, կրկնում են Պետական նպաստների մասին Հայաստանի Հանրապետության օրենքի /այսուհետ՝ Օրենք/ 28.1 հոդվածի 8-րդ մասի դրույթները: Ուստի, նկատի ունենալով ՀՀ Սահմանադրության 6-րդ հոդվածի 2-րդ մասի դրույթները, համաձայն որոնց՝ Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են Օրենքով լիազորվել ընդունելու ենթաօրենսդրական նորմատիվ իրավական ակտեր, գտնում ենք, որ հիշյալ դրույթներն անհրաժեշտ է նախագծից հանել: Հակառակ դեպքում ստացվում է, որ օրենքի դրույթները հանդիսանում են ՀՀ կառավարության որոշման դրույթներ և ՀՀ աշխատանքի և սոցիալական հարցերի նախարարին՝ վերոնշյալ ենթաօրենսդրական նորմատիվ իրավական ակտ ընդունելու լիազորություն տրվում է նաև ՀՀ կառավարության որոշմամբ: Նույն նկատառումը վերաբերում է նաև նախագծի 1-ին կետի 10-րդ և 15-րդ ենթակետերով, համապատասխանաբար, որոշման նոր խմբագրությամբ շարադրվող 21-րդ և 32-րդ կետերին: Հիշյալ կետերի կապակցությամբ անհրաժեշտ է հաշվի առնել նաև Իրավական ակտերի մասին Հայաստանի հանրապետության օրենքի 45-րդ հոդվածի 2-րդ մասի պահանջները, համաձայն որոնց՝ իրավական ակտերում պետք է բացառվեն իրավական նորմերի անհիմն կրկնությունները:
	Առաջարկությունն ընդունվել է:
	Նախագծում նոր խմբագրությամբ շարադրվող` որոշման N 1 հավելվածի  4-րդ, 21-րդ և 32-րդ կետերում կատարվել են համապատասխան փոփոխություններ։

	
	3. Նախագծի 1-ին կետի 9-րդ ենթակետում ներկայացվելու դեպքում բառերից հետո անհրաժեշտ է լրացնել բառերը բառը՝ նկատի ունենալով Իրավական ակտերի մասին Հայաստանի Հանրապետության օրենքի 36-րդ հոդվածի պահանջները:
	Առաջարկությունն ընդունվել է:
	Նախագծի 1-ին կետի 9-րդ ենթակետում կատարվել է համապատասխան լրացում։ 

	
	4. Նախագծի 1-ին կետի 12-րդ ենթակետի կարգավորումներն անհրաժեշտ է համապատասխանեցնել Օրենքի 28.1-րդ հոդվածի 4-րդ, 4.1-րդ, 5-րդ և 6-րդ մասերի դրույթներին, որոնցով նախագծի հիշյալ կետով նախատեսված հիմքերի համար սահմանված են խնամքի նպաստ ստանալու իրավունքը դադարեցնելուց հետո խնամքի նպաստ ստանալու իրավունքը վերականգնելու, ինչպես նաև խնամքի նպաստի վճարումը վերսկսելու, խնամքի նպաստ ստանալու իրավունքը դադարեցնելուն նախորդած ժամանակահատվածի այն ամիսների չվճարված խնամքի նպաստի՝ որոնց ընթացքում անձը ունեցել է այդ իրավունքը, գումարը վճարելու, ինչպես նաև դրա համար պահանջվող դիմումի ներկայացման կարգին, ժամկետներին վերաբերվող կարգավորումներ: Անհրաժեշտ է նաև նկատի ունենալ, որ Օրենքի 28.1 հոդվածի 4.1 մասի դրույթների համաձայն՝ բացառությամբ նույն հոդվածի 4-րդ մասով սահմանված դեպքի՝ խնամքի նպաստ ստանալու իրավունքը դադարեցնելուց հետո խնամքի նպաստ ստանալու իրավունքը չի կարող վերականգնվել, ինչը ենթադրում է, որ նույն հոդվածի 8-րդ մասի համաձայն ՀՀ կառավարության կողմից ընդունված որոշմամբ չեն կարող սահմանվել խնամքի նպաստ ստանալու իրավունքը դադարեցնելուց հետո խնամքի նպաստ ստանալու իրավունքի վերականգնման այլ հիմքեր, քան նախատեսված են Օրենքով: 
	Ընդունվել է ի գիտություն:
	Նախագծի 1-ին կետի 12-րդ ենթակետի կարգավորումները վերաբերում են այն դեպքերին, երբ խնամքի նպաստ ստանալու իրավունքը դադարեցվել է սխալմամբ (օրինակ՝ գործատուն, խնամքին արձակուրդի ավարտը սխալ է նշել)։ 

Մեր կարծիքով, այս դեպքում օրենքի համապատասխան իրավակարգավորում​ները կիրառելը նպատակահարմար չէ, քանի որ կխախտվի շահառուի իրավունքը։ Այսինքն, խնդրո առարկա դեպքում ոչ թե ՀՀ կառավարության որոշմամբ սահմանվում են խնամքի նպաստ ստանալու իրավունքը դադարեցնելուց հետո ստանալու իրավունքի վերականգնման այլ հիմքեր (քան նախատեսված են Օրենքով), այլ կանոնակարգվում է այն դեպքը, երբ ստանալու իրավունքը չի դադարեցվել օրենքով սահմանված կարգով։

	
	5.
Նախագծի 1-ին կետի 16-րդ ենթակետում ներկայացնող անձին բառերից հետո անհրաժեշտ է լրացնել բառերով բառը՝ նկատի ունենալով Իրավական ակտերի մասին Հայաստանի Հանրապետության օրենքի 36-րդ հոդվածի պահանջները:
	Առաջարկությունն ընդունվել է:
	Նախագծում կատարվել է համապատասխան լրացում։ 

	
	6.
Նախագծի 1-ին կետի 17-րդ ենթակետով Որոշման մեջ լրացվող նոր՝ 42-րդ կետը հակասում է ՀՀ Սահմանադրության 6-րդ հոդվածի 2-րդ մասի դրույթներին, համաձայն որոնց՝ Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են Օրենքով լիազորվել ընդունելու ենթաօրենսդրական նորմատիվ իրավական ակտեր: 
	Առաջարկությունն ընդունվել է:
	Որոշման մեջ լրացվող նոր՝ 42-րդ կետը հանվել է՝ հաշվի առնելով Օրենքի 28-րդ հոդվածի 14-րդ և 28.1 հոդվածի 8-րդ մասերը:

	Նախագիծը տեղադրվել է

www.e-draft.am կայքում՝ հանրային քննարկման նպատակով
	Առաջարկություններ չեն ստացվել: 

